Sentrum vir Publieke Teologie: Openbare Teologiese Debat

Dinsdag 4 Mei
“BEGGING TO BE BLACK?” IN GESPREK MET DIE BOEK VAN ANTJE KROG

Die boek van die bekende skryfster Antje Krog met die titel Begging to be black wat onlangs verskyn het, het behoorlik opslae gemaak.  In die boek bespreek sy – soms meer verhalend, soms meer argumentatief – die voorwaardes vir ware versoening in Suid-Afrika.  Dit is veral die standpunt wat sy inneem dat ware versoening bykans onmoontlik is as blankes nie volledig afsien van hul - dikwels bedekte - Westerse meerderwaardigheidsgevoelens en bereid is om as’t ware onder die vel van swart mense in te kruip nie, wat debat in die media uitgelok het.

Dit is vir die Kerk en die teologie belangrik om Antje Krog se standpunt indringend te bespreek en self ’n eie beskouing daaroor te ontwikkel.  Die saak van versoening in die Suid-Afrikaanse samelewing tussen rasse-, kultuur- en klassegroeperinge is per slot van rekening een wat hoog op die agenda van kerke en die teologie in Suid-Afrika behoort te wees.  Een van die vrae wat aan die orde gestel moet word is of die Christelike boodskap oor versoening tussen mense nie implikasies inhou wat sterk ooreenkoms met Antje Krog se standpunt toon nie.
U word hartlik uitgenooi om die openbare teologiese debat wat Dinsdag 4 Mei van 9:30 tot 11:20 in die Inligtingstegnologiegebou, saal 2-27 op Tukkies se hoofkampus plaasvind, by te woon.  Die deelnemers aan die debat is proff Klippies Kritzinger (Unisa), Jurie le Roux (UP) en Rothney Tshaka (Unisa).  Daar sal afdoende geleentheid vir bespreking wees.  Bywoning is gratis.

Navrae kan gedurende weeksdae tussen 8:00 en 15:30 by mev Daleen Kotzé (tel 012 420 2348) of per e-pos by die adres daleen.kotze@up.ac.za gedoen word.
